
Cais am wybodaeth bellach yn sgil y sesiwn dystiolaeth ar Gyllideb Ddrafft Llywodraeth

Cymru 2026-27

Annwyl Jeremy, Dawn a Sarah

Diolch i chi a'ch swyddogion am fynd i'r sesiwn dystiolaeth ynghylch Cyllideb Ddrafft Llywodraeth

Cymru 2026-27, ar 19 Tachwedd 2025.

Fel inni son yn ystod y sesiwn, roedd yna faterion pellach inni fethu mynd i'r afael a nhw oherwydd

cyfyngiadau amser. Rydym yn ystyried bod y materion hyn o bwys i'r broses graffu, ac o'r farn y gellir

eu diwallu ar bapur. Byddem yn ddiolchgar, felly, pe gallech ymateb i'r cwestiynau isod:

1. Sut mae Llywodraeth Cymru yn sicrhau bod gwasanaeth cymorth iechyd meddwl! brys

'Pwyswch 2" gwasanaeth 111y GIG yn diwallu anghenion penodol plant a phobl ifanc ac yn

darparu gwerth am arian? At hynny, rhowch fanylion y data sydd ar gael ar ddefnydd a

chanlyniadau ar gyfer y grivp oedran hwn, ynghyd ag unrhyw werthusiad a gynhaliwyd i

lywio'r penderfyniad i brif ffrydio'r gwasanaeth hwn ar draws byrddau iechyd.

2. Pagynnydd sy'n cael ei wneud o ran lleihau amseroedd aros hir ar gyfer asesiadau

niwroddatblygiadol plant o dan y Rhaglen Gwella Niwrowahaniaeth? Sut fydd y £13.7

miliwn ychwanegol a datblygu Cod Ymarfer newydd yn sicrhau bod anghenion plant yn

cael blaenoriaeth briodol ar draws pob bwrdd iechyd, a bod gwelliannau o ran mynediad
a darparu gwasanaethau yn cael eu cynnal?

3. Pafanylion pellach allwch chi eu rhoi am y taliadau uwch ar gyfer practisau sy'n dechrau
gweld plant pan eu bod nhw'n fabandod, o dan y contract Gwasanaethau Deintyddol
Cyffredinol newydd a lansiwyd ym mis Ebrill 20267 At hynny, suty bydd y diwygiad hwn yn
cefnogi mynediad a chanlyniadau gwell i blant, yn enwedig yn yr ardaloedd mwyaf
difreintiedig, gan gyfrannu at leihau anghydraddoldebau o ran iechyd y geg?

Byddem yn ddiolchgar pe gallech ymateb erbyn 1 Rhagfyr 2025.

Yn gywir,
e
Buffy Williarns AS

Cadeirydd

y Pwyllgor Plant, Pobl Ifanc ac Addysg

Croesewir gohebiaeth yn Gymraeg neu Saesneg.

We welcome correspondence in Welsh or English.

